
pesan gedé toer mokoh. Disoebanné nem boelan tjéléngé
ento baan ngoeboeh, soebǎ madji bantas adji koetoes tali.
Boewat penelah amah-amahanné sewetara-adji nem tali; dadi
diném boelané .ngelah bati doewang tali. Dadiannja anaké
ngoeboeh tjéléng, boekǎ adanné soemasat njetjéléngin pipis.
Jén tjetjéléngan tijing moewah kajoe anggon, dikepepengané
ngalih bebelandjan, pedas ento bakat empoeg, réh aloeh
pesan ngempoegné. Jén tjéléng, setondénné sedeng adep, pe-
dalem pesan ngadep. Jadin anaké ngoeboeh tjéléng toesing
amboel apǎ batinné, anaké di Bali soemasat mekedjang ngoe-
boeh tjéléng. Tjéléngé di Bali lijoenan adepǎ ke Djawa
moewah ke Singapoerǎ. Diatibané lijoen tjéléngé adǎ dje-
nenga lebak sepea oekoed ané adepǎ ke Djawa moewah ke
Singapoera. Ané dadi soedagar tjéléng lijoenan bangsǎ Tjina.
Mekedjang dédadgangan anaké di Bali soemasat kepereboetin
baan wong soenantarǎ, wireh wong Baliné lijoenan belog
toer takoet melelajaran ngabǎ dedagangan kegoeminé ané
selat pasih. 


 



16. TOEKANG BATOE.






Ané maloe-maloe anaké di Bali oemahné lijoenan metémbok
pepolpolan wijadin metémbok batǎ tekén paras dogén. Anaké
djani ané ngelahan, lijoenan oemahné metémbok baan batǎ,
meloeloeh bijas madoekan pamor tekén semén. Anaké ané 
gegaénné némbok keadanin toekang batoe. Jéning némbok,
batané ketoempoek-toempoekang, keloeloehin baan lépǎ.
Kekenan batané ngandang tekén ngeladjoer dérék doewa-
dérék doewa, pada tekén dawan batané. Tebel témboké padǎ
tekén dawan batané kewoewoehin tebel loeloehé. Jén temboké
ento soebǎ peragat, lantas lépana nganggon loeloeh semén,
bijasné ané legitan. Témboké ané tebelné padǎ tekén dawan
kitakané abesik, adaninǎ tembok metebel akitak. Lijoenan
témboké tebelné lebihan tekén akitek. Jéning meléstér, pe-

